
				এই পাতাটির মুদ্রণ সংশোধন করা প্রয়োজন। 
ò > R সাহিত্য-পরিষৎ-পত্রিকা 1 २ १yl
ষ্টীমার যোগেও পদ্মাবক্ষে অধুনা গমনাগমন সম্পন্ন হইয়া থাকে, কিন্তু পদ্মার গতির অনিশ্চয়তার দরুণ তাহা ও নিরাপদ নাহে-সুতরাং তাহার উপর নির্ভর করা চলে না। প্ৰতি বৎসরই ষ্টীমার ঘাটার স্থান পরিবর্তন ঘটে। সম্প্রতি নিকটতম ষ্টীমারঘাটা ৭ ক্রোশ দূরে আলাইপুর নামক স্থানে। শিক্ষার এদেশে একান্ত অভাব । যখন করিমপুরে মহকুমা ছিল, তখন তথায় একটিী প্ৰবেশিকা বিদ্যালয় স্থাপিত হয় ; মহকুমা পরিবর্তনের সঙ্গে উহা উঠিয়া যায় এবং তৎপরিবৰ্ত্তে নিকটবৰ্ত্তী মহেশের পাড়ায় একটা মধ্য ইংরাজি স্কুল প্ৰতিষ্ঠিত হইয়াছিল। তাহাও কয়েক বৎসর পরে উঠিয়া যায় এবং পরে যমশেরপুর শিকারপুর ও ধোঁড়াদহ গ্রামে মধ্যইংরাজি স্কুল স্থাপিত হয়। কালক্রমে প্রথমোক্ত দুই গ্রামেই এক্ষণে এণ্টেন্স স্কুল হইয়াছে। অনেক গ্রামেই পাইমারী বা প্ৰাথমিক পাঠশালা আছে । জনসাধারণের দারিদ্র্য বিদেশে সন্তানশিক্ষার অন্তরায় ঘলিয়া সাধারণ শিক্ষা প্রাইমারী ছাড়াইয়া উঠিতে পায় না। পূৰ্ব্বতন টোলের শিক্ষা যাহা আরবপুর প্রভৃতি কয়েকখানি প্রাচীন গ্রামে প্রচলিত ছিল এক্ষণে তাহাও লুপ্ত !
শিক্ষার ন্যায় শিল্পেরও নিতান্ত দুৰ্দশা । কেঁচোডাঙ্গা, যমশেরপুর প্রভৃতি কয়েকখানি গ্রামের মুসলমান জোল নামক তন্তুবায়েরা তাহদের তঁাতে এক প্রকার সাদা মাটা কাজ চালাইয়া থাকে-মোটাগান, গামছা ও কাপড় প্রভৃতি তাহাতে প্ৰস্তুত হইয়া থাকে । কুমারের ব্যবসায় এক প্ৰকার সামান্য গোছ আছে। কুমার জাতীয় পালের শাখ হইতে এক প্ৰকার শাখা প্ৰস্তুত করে-তােহা শিল্প ও ব্যবহার উভয় হিসাবেই সুন্দর। উহা এতদেশীয় সধবার নিত্য ব্যবহাৰ্য্য ভূষণ-বিদেশেও অল্প বিস্তর ঐ শাখার ব্যবহার আছে।
পূর্বে দেশ বিদেশের খবরাখবরের কোন সুবন্দোবস্তই ছিল না ; মধ্যে কেবল করিমপুরে একমাত্ৰ পোষ্টাফিস ছিল, তাহা হইতে গ্ৰাম গ্ৰামান্তরে সপ্তাহে এক আধবার চিঠিপত্র বিলি হইত। এক্ষণে ঘোড়াদহ, শিকারপুর ও যমশেরপুরে পোষ্টাফিস স্থাপিত হইয়াছে।
এ অঞ্চলে ম্যালেরিয়ার বিশেষ প্রাচুর্ভাব নাই। পূর্বে ২১ খানি গ্রামে অশিক্ষিত হাতুড়িয়া বৈদ্যমাত্র ছিল, তাহার স্থানে এক্ষণে কয়েকখানি গ্রামে পাশকরা ডাক্তার আনীত হইয়াছে।
ধৰ্ম্মবিষয়ে অন্যান্ত প্ৰদেশ হইতে এ প্রদেশের বিশেষত্ব প্ৰায় নাই। বামাচারী শাক্তসপ্ৰদায় বিরল। মন্ত সাংস সাধারণ্যে হেয় বলিয়া বিবেচিত। অধিকাংশ লোকই বৈষ্ণবধৰ্ম্মাবলম্বী, গোৱালীদের মধ্যে “কৰ্ত্তাভজা৷” নামে একটী সম্প্রদায় দৃষ্ট হয় ; তাহাদের মধ্যে জাতিভেদ প্ৰথা নাই। শিকারপুরের সংলগ্ন শাস্তিরাজপুর নামক নূতন স্থাপিত গ্রামে খ্ৰীষ্টান পাদরীরা ধৰ্ম্ম প্রচারের জন্য ১০১৫ বৎসর হইতে চেষ্টা করিতেছে। তথায় তাহারা গির্জা নিৰ্ম্মাণ করিয়াছে। গ্রামে গ্রামে তাহারা খ্ৰীষ্টধৰ্ম্ম প্রচার করিয়া থাকে। অন্যত্র যেরূপ এ প্রদেশের লোককেও সেইরূপ শ্ৰীষ্টধৰ্ম্মে দীক্ষিত হইতে প্ৰায় দেখা যায় না।
হিন্দু পুজাপাৰ্ব্বণের মধ্যে দুর্গোৎসবই প্ৰধান। বৈষ্ণবধৰ্ম্মাবলম্বী বলিয়া অধিকাংশ গৃহেই পশুবলি প্রথা নাই। অন্যান্য পুজার মধ্যে কালীপূজা, লক্ষ্মীপূজা, সরস্বতীপূজা, শিবপুজা, কাৰ্ত্তিক পুজা, চড়ক, দোল ও রথযাত্ৰা প্ৰচলিত।

